Ezagutu ditugu Euskal Herriko Kluben II. Txapelketa Nazionaleko final laurdenak jokatuko dituzten klubak

Ezautzen ditugu dagoeneko Euskal Herriko Kluben II. Txapelketa Nazionaleko final laurdenak jokatuko dituzten 8 kluben izenak. Gipuzkoatik sailkatuta, iazko azpitxapelduna izan zen Usurbilgo Pagazpe, Amezketako Zazpi-Iturri eta Tolosako Aurrera-Saiaz dira. Nafarroatik, final laurdenetara pasatu diren klubak hiru izan dira; Ultzamako Buruzgain, Huarte eta Irurtzun. Arabako ordezkaritza, Gasteizko Zaramaga klubak beteko du, aurten ere final laurdenetan jolastuko baitu. Sorpresa, lehen edizioko irabazle Adiskideren kaleratzearekin etorri zaigu, Bizkaiako ordezkari bakarra, Markina bilakatuz Amezketan jokatuko diren finaletako fase hauetan. 

8 klub hauetatik 5ek iazko txapelketan parte hartu zuten antolakuntzak hala zehaztuta. Hori dra beraz, lehen aldiz txapelketa honetan parte hartzen duten klubak. 3 hauek dira aipatu klubak: Ultzamako Buruzgain, Markina, eta Irurtzun. Azken haonek, zihur zeresana ematen duela. Klub guztiak ere, talde hoberenarekin aurkeztu dira, final erdietara iristeko helburuz, hortik aurrera sarien balio ekonomikoa markakoa izango baita. 

Sailkatutako 8 klubetatik, Irurtzun, Usubilgo Pagazpe, edo Ultzamako Buruzgain bereiztu ahal ditugu, dituzten pilotari kuadroengatik. Euren artean topa ditzakegu palmares ederreko aurrelari bikainak: Garralda, Armendariz, Ongai, Santxo, Urbieta, Ezkurdia eta atzelariak ere bai: Mariezkurrena, Gorrotxategi, Landiribar, Otxandorena... Bigarren edizio honetako txapelak janzteko hautagai faboritoak izango dira. 

Baina gainerako klubak ere ez dira atzean geratzen. Tolosaldeako klub historikoak; Tolosako Aurrera-Saiaz eta Amezketako Zazpi-Iturri edizio honetara kide gutxiagorekin iritsi dira. Amezketako klubak tanto bakarrarengatik irabazi zion Andoaingo Gaztelekuri final zortzirenetan. Profesionaletara bere 3 pilotari hoberenak sartzearekin sufritzea tokatu zaio eta hemendik aurrera ere aldapa gorako bidea izango du. Hala ere, pilotari zerrenda ona du:  Gorka Mendia, Peru Labaka, Egiguren, Zubiria, Aranguren, Erauskin... eta zihur zeresana emango dutela. 

Eneko Labaka, Urretabizkaia, Telletxea eta Arratibel bezalako mailako pilotariek defendatuko dituzte Aurrera-Saiazeko klubaren koloreak. Edozein helburu eduki dezakeen talde handia da. Agian, Asier Arteaga faltan botako dute, Lasarteko Intza taldean baitu fitxa eta ezingo du Aurrera_Saiazekin parte hartu. Baina seguru moldatzen jakingo dutela eta bere falta betetzen. 

Ezin gara ahaztu Amurrio final zortzirenetan kanporatu zuen Hugarte klubaz. Izen handiko pilotariek osatzen dute taldea:  Yoldi, Laso, Sarasa, Astiz, Pello Etxeberria, Martija, Lintzoain... Aurrez aipatutako klubak bezalako faboritoak edukiagatik ere aurrean, talde honek edozer eduki dezake helburutzat, dituen pilotariak lujo bat baitira. 

Sailkatutako zortzi kluben zerrenda amaitzeko, Markina eta Zaramaga falta zaizkigu. Biak ere, euren probintzietako ordezkari bakarrak. Markina, txapelktea honetako sorpresa handiena izan da. Klub bezala aritzen denero, emaitza ezinobeak eskuratzen ditu. Talde handia osatzen dute, Arrizabalaga, Urizar, Albizu, Zugadi, Castillo... bezalako pilotariek.  Azkenik, eta Arabako ordezkaritza bakar bezala, Zaramaga dugu. Hau ere klub handia,  Mikel Larrañaga, Albarado, Mikel Rafael, Agirre... bezalako izen handiko pilotariekin. Argi ibili beharko da klub honekin, urrutira iristeko osagai guztiak baititu. Guztiei ere zorterik handiena opa diegu eta batez ere, txapelketa eder honek eskaintzen duen guztiarekin goza dezatela. 

Iritsiko da gero ere balantzeak egiteko momentua, baina orain artean, kiroltasuna eta txapelketaren garapen onerako ahalegina izan da jaso duguna. Klubek fideltasunez bete dituzte euren konpromisoak eta horregatik, antolakuntza lanak asko erraztu zaizkigu. 

Honakoa izango da final laurdenetako egutegia: 

Abenduak 19: Aurrera-Saiaz - Irurtzun

Abenduak 26: Markina-Zaramaga

Abenduak 27: Zazpi-Iturri – Pagazpe

Urtarrilak 3: Huarte-Buruzgain

Hemendik, pilotazale oro gonbidatzen dugu Amezketan jokatuko diren partida guztietara gerturatzera, era honetara, klub eta pilotari parte hartzaile guztiak animatuz. 

